КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

«Коми Республикаса культура министерство йылысь» Коми Республикаса Веськӧдлан котырлӧн 2012 во урасьӧм тӧлысь 13 лунся 44 №-а шуӧмӧ  вежсьӧмъяс пыртӧм йылысь

Коми Республикаса Веськӧдлан котыр шуис:

1. Пыртны «Коми Республикаса культура министерство йылысь» Коми Республикаса Веськӧдлан котырлӧн 2012 во урасьӧм тӧлысь 13 лунся 44 №-а шуӧмӧ  содтӧдын индӧм  серти вежсьӧмъяс:

2. Тайӧ шуӧмыс вынсялӧ сійӧс примитан лунсянь.

Коми Республикаса Юралысь 

2013 вося лӧддза-номъя тӧлысь 18 лун

205 №

Коми Республикаса Веськӧдлан котырлӧн 

2013 во лӧддза-номъя тӧлысь  18 лунся 205 №-а шуӧм дорӧ 

СОДТӦД

«Коми Республикаса культура министерство йылысь» Коми Республикаса Веськӧдлан котырлӧн 2012 во урасьӧм тӧлысь 13 лунся 44 №-а шуӧмӧ  пыртӧм  ВЕЖСЬӦМЪЯС
«Коми Республикаса культура министерство йылысь» Коми Республикаса Веськӧдлан котырлӧн 2012 во урасьӧм тӧлысь 13 лунся 44 №-а шуӧмын:

Коми Республикаса культура министерство йылысь положениеын,  мый вынсьӧдӧма шуӧмӧн (содтӧд):

1) 9 пунктын:

а) 11-12 пунктувъяс гижны тадзи:
“11) музейса удж юкӧнын:

а) примитӧ решениеяс Коми Республикаса канму эмбурӧ пырысь музейса эмбурӧн да музейса коллекцияясӧн веськӧдлӧм йылысь;

б) збыльмӧдӧ аслас компетенцияын Россия Федерацияса музейса фондлӧн канму юкӧнса состояние бӧрся  канму видзӧдӧмлысь уджсӧ;

в) нуӧдӧ аслас компетенцияын  сьӧм да мукӧд условиеясӧн могмӧдӧм серти мероприятиеяс, кутшӧмъяс колӧны музейса эмбур да  музейса коллекцияяс видзӧм да вӧдитчӧм вылӧ, мыйяс пырӧны  Россия Федерацияса музейса фондлӧн  канму юкӧн тэчасӧ да  сетӧма  Коми Республикаса канму музейяслы ӧдйӧ вӧчана веськӧдлӧмӧ, культура юкӧнын Коми Республикаса мукӧд канму учреждениелы,  кодъяс  серти Министерство збыльмӧдӧ учредительлысь уджъяссӧ да  уджмогъяссӧ.

г) видзӧдӧ   Коми Республика мутасӧ пырысь  канму да муниципальнӧй музейяслысь музейса коллекцияяс  прӧверитан  удж  нуӧдӧм бӧрся;

д) сӧгласуйтӧ решениеяссӧ недыр кежлӧ культура донаторъяс нуӧм вылӧ позянлун йылысь, кутшӧмъясӧс пыр видзӧны  канму музейясын, Коми Республикаса лыддьысянінъясын;

12) лэдзӧ аслас компетенцияын инӧда актъяс культура, искусство, библиотечнӧй да музейса удж, кинематография юкӧнын, Коми Республикаса эмбурӧ пырысь культурнӧй наследие объектъяс видзан, вӧдитчан, паськыда тӧдмӧдан юкӧнын;

б) 18 пунктулын:
“м” пунктулын “историко-культурнӧй канму экспертизалӧн кывкӧртӧд подув вылын” кывъяс киритны;

содтыны татшӧм сюрӧса “п” - “ц” пунктувъяс: 
 «п) Россия Федерацияса войтырлӧн культурнӧй наследиеса объектъяслысь (история да культура памятникъяслысь) ӧтувъя канму реестр лӧсьӧдӧм серти мероприятиеяс олӧмӧ пӧртӧм могысь:
 нуӧдӧ уджъяс объектъяс тӧдмалӧм серти, кутшӧмъяс лоӧны  история, археология, архитектура, кар кыпӧдӧм, искусство, наука да техника, эстетика, этнология либӧ  антропология, социальнӧй культура боксянь (водзӧ – объектъяс, кутшӧмъяс лоӧны история да культурнӧй донаторйӧн) да  вӧзйӧны Реестрӧ пыртӧм вылӧ;

вынсьӧдӧ объектъяслысь аслыспӧлӧслунсӧ, мый лоины  подулӧн найӧс Реестрӧ пыртӧмлы да быть колана  видзӧмлы (видзантор), дінмуса либӧ муниципалитетъяскостса тӧдчанлуна  культурнӧй наследие объектъяс серти;

нуӧдӧ объектъяслысь канму арталӧм, мыйяслы лӧсялӧны “Россия Федерацияса войтырлӧн культура наследие  объектъяс (история да культура памятникъяс) йылысь” Федеральнӧй оланпаслӧн  3 статья серти  культурнӧй наследие объектъяслӧн  признакъяс;

видзӧ культурнӧй наследие объектъяслысь пасйысяна уджъяс;

нуӧдӧ  Реестрӧ пыртӧм  культура наследие объектъяс йылысь мыччӧдъяслысь мониторинг;
р) сӧгласуйтӧ дінмуса тӧдчанлуна  историческӧй овмӧдчӧминъяслӧн мутас дорӧ лӧсялана генеральнӧй план балаяс,  видз-му вӧдитан да стрӧитан правилӧ балаяс; 

с)  культурнӧй наследие объектъяс вылын  юӧра гижӧдъяс да пасйӧдъяс лӧсьӧдӧмсӧ котыртӧм серти мероприятие  олӧмӧ пӧртӧм могысь:

мӧдӧдӧ  федеральнӧй да дінму тӧдчанлуна культурнӧй тӧдчанлуна объектъяслӧн эмбуралысьяслы (вӧдитчысьяслы), кутшӧмъяс пырӧны Коми Республика мутасӧ,  Россия Федерацияса Веськӧдлан котырӧн индӧм лыддьӧгӧ  пыртӧм торъя культура объектъяс кындзи, юӧра гижӧдъяс да пасйӧдъяс культурнӧй наследие объектъяс вылӧ пуктӧм коланлун йылысь юӧртӧм, юӧра гижӧдъяс да пасйӧдъяс культурнӧй наследие объектъяс вылӧ  пуктӧм вылӧ гижӧда задание,  юӧр гижӧдъяс да пасйӧдъяс дзоньталӧм либӧ бӧр кыпӧдӧм йылысь корӧм;

индӧ культурнӧй наследие объектъяс вылӧ пуктан юӧра гижӧдъяс да пасйӧдъяслӧн  лыд, состав, мыгӧр, сюрӧс, пуктан ин да ног, на лыдын йитан  (пасъялан) ног дорӧ торъя корӧмъяс;

вынсьӧдӧ культурнӧй наследие  объектъяс вылӧ  пуктан юӧра гижӧдъяслысь да пасйӧдъяслысь  балаяссӧ;

примитӧ решениеяс культурнӧй наследие объектъяс вылӧ недыр кадся юӧр гижӧдъяс да пасйӧдъяс пуктӧм йылысь;

збыльмӧдӧ юӧра гижӧдъяс да  пасйӧдъяс индӧм бӧрся  видзӧдан удж;

примитӧ  культурнӧй наследие объектсӧ  сы вылын пуктӧм юӧра гижӧдъяс да пасйӧдъяс  разьӧм (бырӧдӧм) йылысь Реестрысь киритӧм;

т) збыльмӧдӧ кар стрӧитан регламентъяс, кутшӧмъясын колӧ артавны мераяс, мыйяс могмӧдӧны “Россия Федерацияса войтырлӧн культурнӧй наследие объектъяс (история да культура памятникъяс) йылысь” Федеральнӧй оланпаслӧн корӧмъяс серти культурнӧй наследие объектъяс видзӧмсӧ да вӧдитчӧмсӧ, лӧсьӧдӧм бӧрся видзӧдан удж;

у) дасьтӧ дінмуса тӧдчанлуна историческӧй овмӧдчӧминъяслысь лыддьӧг баласӧ да  сетӧ  сійӧс вынсьӧдӧм вылӧ Коми Республикаса Веськӧдлан котырӧ;

ф) дасьтӧ  федеральнӧй оланпастэчасӧн индӧм случайясын дінмуса тӧдчанлуна, меставывса  (муниципальнӧй) тӧдчанлуна  культурнӧй наследие объектъяс Реестрысь киритӧм йылысь Коми Республикаса Веськӧдлан котырлысь вӧзъян бала;

х) вынсьӧдӧ  федеральнӧй  оланпастэчаслӧн  корӧмъяс серти мутаслысь мудор да  дінму тӧдчанлуна  историческӧй овмӧдчӧминлысь  видзантор;

ц) оформитӧ эмбуралысьяслысь да вӧдитчысьяслысь видзан кӧсйысьӧмъяссӧ  федеральнӧй тӧдчанлуна  культурнӧй наследие объектъяс серти культурнӧй наследие объектъяс – юӧр сетан юкӧнын видзӧдӧм да дӧзьӧр серти да культурнӧй наследие объектъяс да  дінмуса тӧдчанлуна  культурнӧй наследие объектъяс видзӧм кузя збыльмӧдысь федеральнӧй олӧмӧ пӧртысь власьт органъяскӧд сёрнитчӧм серти;”; 
 в) 20 да 21 пунктувъяс гижны тадзи:
“20) Коми Республикаын нималана уджалысьясӧс, нимӧдана йӧзӧс, а сідзжӧ  история лоӧмторъяс да вунӧдлытӧм кадпас паметьӧ нэм кежлӧ кольӧм  серти  мероприятиеяс нуӧдӧм могысь (водзӧ – паметьӧ нэм кежлӧ кольӧм):

видлалӧ вӧзйӧмъяс паметьӧ нэм кежлӧ кольӧм йылысь;

видлалӧ паметьӧ нэм кежлӧ кольӧм серти мероприятиеяс план баласӧ;

видлалӧ Коми Республикаса Юралысьлӧн решениеяс балаяс,  паметьӧ нэм кежлӧ кольӧм серти лӧсялана меставывса  асвеськӧдлан органъясӧ  Коми Республикаса Юралысьлӧн шыӧдчӧм балаяс;

21)  видлалӧ гражданалысь, юридическӧй кывкутысьяслысь шыӧдчӧмъяссӧ, кутшӧмъяс  воӧмаӧсь Министерствоӧ;”;

г) содтыны татшӧм сюрӧса 211-213 пунктувъяс:
“211) нуӧдӧ социальнӧй нырвизя некоммерческӧй организацияяслысь, кутшӧмъяс лоӧны культура да искусство юкӧнын канму мыджӧда отсӧг босьтысьясӧн, реестр;

212) нуӧдӧ Коми Республикаса Веськӧдлан котыр бердын йӧзкостса мичаторъяс серти художествоа да экспертнӧй сӧветлысь уджсӧ котыртӧмӧн да  техника боксянь видзан, Коми Республикаса Юралысь бердын культура да искусство серти сӧветлысь уджсӧ  котыртӧмӧн могмӧдан мероприятиеяс;

213) культурнӧй наследие абу материальнӧй юкӧнын:
лӧсьӧдӧ Коми Республикаса культурнӧй наследие абу материальнӧй объектъяслысь Ӧтувъя реестр (водзӧ – Ӧтувъя реестр);

индӧ культурнӧй наследие абу материальнӧй объектъяслысь экспертиза нуӧдан пӧрадок да кадколаст;

индӧ  культурнӧй наследие абу материальнӧй объектъяс Ӧтувъя реестрӧ  пыртӧм йылысь (пыртӧмысь дугӧдчӧм йылысь) примитан пӧрадок да решитан кадколаст, примитӧм решение йылысь шыӧдчысьясӧс юӧртан пӧрадок да кадколаст;

культурнӧй наследие абу материальнӧй объектъяслӧн  экспертиза подув вылын  индӧм пӧрадокын примитӧ решение  культурнӧй наследие абу материальнӧй объектъяс Ӧтувъя реестрӧ пыртӧм йылысь (пыртӧмысь дугӧдчӧм йылысь);
збыльмӧдӧ Ӧтувъя реестрӧ пыртӧм культурнӧй наследие абу материальнӧй объектъяс йылысь мониторинг да юӧръяслысь анализ;

вӧчӧ уджтасъяслысь балаяс, кутшӧмъясӧс веськӧдӧма абу материальнӧй культурнӧй наследие ловзьӧдӧм, видзӧм, туялӧм, вӧдитчӧм да паськыда тӧдмӧдӧм могысь талантаяс да культурнӧй наследие новлӧдлысьяс тӧдмалӧм, сӧвмӧдӧм да мыджӧда отсӧг сетӧм вылӧ;”;

2) 10 пунктын:

а) 1 да 2 пунктувъяс киритны;

б) 6 да 7 пунктувъяс гижны тадзи:
“6) “Россия Федерацияса войтырлӧн  культурнӧй наследие объектъяс (история да культура памятникъяс) йылысь” Федеральнӧй оланпасӧн индӧм случайясын  муӧн вӧдитчан арт  лӧсьӧдан, муасян, стрӧитчан, видз-му бурмӧдан, овмӧс да мукӧд уджъяс нуӧдӧм да  индӧм уджъяс нуӧдан балаяс  вылӧ согласование сетӧм;

7) Реестрӧ пыртӧм дінмуса тӧдчанлуна  культурнӧй наследие  объектъяс вылӧ юӧра гижӧдъяс да пасйӧдъяс  пуктан согласование сетӧм;”;

в) 8 пунктулын “Россия Федерацияса  войтырлӧн культурнӧй наследие объектъяслӧн (история да культура памятникъяс) ӧтувъя канму  реестр” кывъяс вежны “Реестр” кывйӧн;

г) 11 пунктув гижны тадзи:
“11) “Россия Федерацияса войтырлӧн  культурнӧй наследие объектъяс (история да культура памятникъяс) йылысь” Федеральнӧй оланпасӧн индӧм случайясын  муӧн вӧдитчан арт  лӧсьӧдан, муасян, стрӧитчан, видз-му бурмӧдан, овмӧс да мукӧд уджъяс нуӧдӧм вылӧ разрешениеяс сетӧм;”;

д) 12 пунктув киритны;

з) 16 пунктув гижны тадзи:
“16) Министерстволӧн  котыртан тэчасыс артмӧ тэчас юкӧдувъясысь -  уджъяслӧн медшӧр нырвизьяс серти юкӧнъяс да секторъяс:

1) уджсикас серти искусство;

2) культурнӧй наследие объектъяс видзӧм;

3) юӧр да аналитическӧй, проектнӧй да войтыркостса удж;

4)  абу материальнӧй культурнӧй наследие да культурнӧй да прӧст када удж;

5) библиотечнӧй, музейса удж да йӧзкостса мичаторъяс;

6) котыртан, кадрӧвӧй да инӧда удж;

7) сьӧм удж да бухгалтерскӧй учёт;

8) техника боксянь удж могмӧдан.

Культура да историко-культурнӧй юкӧнын канму политика вӧчӧм да инӧда нормативнӧй ладмӧдӧм серти удж збыльмӧдысь федеральнӧй олӧмӧ пӧртысь власьт органъяскӧд сёрнитчӧм серти Коми Республикаса Юралысь вынсьӧдӧ Министерстволысь тэчас.”. 
Матвеева Л. - 8629 пас.
